21. RUSDI NGANJANG

Basa rusdi gering kadua kalina, teu sabaraha payahna lamun dibandingkeun jeung basa gering mimiti tea mah.

Ayeuna kabeneran aya pitulungan Mas Lurah, Rusdi dibere ubar manjur, paparin juragan Dokter basa ngaonda bareto; eta ubar ngarana pel kinias. Ku lantaran eta ubar, Rusdi teu lila geringna. Sanggeus jagjag pisan, jeung Rusdi ku kolotna dibawa nganjang ka Lurah. 

Barang jol, Lurahna buru-buru mapagkeun, omongna,: ”Tuh geuning, Jang udi geus cageur; jagjag pisan, jang?”

Berkah pangesto mamang, nun,” tembal Rusdi.

Pa Rusdi gek dariuk jeung Lurah di tepas hareup; ari Ma Rusdi di tarukang jeung Nyi Lurah.

Pa Rusdi jeung pribumi ngawaradul bari ngaropi.

“Kumaha kang, parantos cageur pisan putra teh?” omong Lurah ka Pa Rusdi.

“Ari katingalna ku akang mah, parantos cageur, awakna parantos sehat, dadaharanana beuki sapertos biasa,” tembal Pa Rusdi.

Jol Rusdi nyampeurkeun, gek diuk tukangeun pamanna.

“Ujang geus cageur pisan? Cik ka dieu, mamang nyabak,” ceuk Lurah teh.

Harempoy Rusdi teh nyampeurkeun, gek diuk gigireun Lurah, Ku Lurah leungeunna jeung airhna dirampa.

“Hih, geuning cageur pisan ayeuna mah. Geus sakola deui Ujang?” ceuk Lurah teh.

“Sumuhun teu acan kacian, laleuleus keneh, nun,” tembal Rusdi.

“Ulah waka sakola atuh, ari karasa acan cageur pisan mah, bisi karugrag,” omong Lurah teh.

“Sumuhun, mang. Ete oge kaleresan bae dipaparin landong nu pait tea ku emang. Upami teu ku landong eta mah manawi tacan cageur, da ku pun bapa mah salamina namung dilandongan ku landong kampung bae, nun,” tembal Rusdi.

Bapa Rusdi imut ngagelenyu ngadenge omongan anakna kitu teh.

“Lah, lucu si Ujang, bet geus bisa nyarita,” omong Lurah teh.

“Da estu kitu, kang, sayaktosna ulah percanten teuing kana landong kampung mah, teh mungguh urang mah ngalandonganana teh ngan sugan sarang sugan bae, henteu pasti terangeun leres sapertos Dokter. Hiji-hiji kasawat, saur juragan doktor, pada aya landongna, mun muriang biasana diberean pel kina.

Kasawat naon bae aya landongna nu tangtos. Mung……….

